
DEEL 117  |  WEEK 11 | 14 MAART 2025  |  R5

AfriForum se onlangse oudit van 
vullisterreine in die Ngwathe 
Plaaslike Munisipaliteit toon dat 

min tot geen verbeterings aangebring is 
sedert die organisasie verlede jaar 
aanbevelings gemaak het nie. Spesifiek 
in Heilbron en Parys bly die toestand 

ongestoord tussen die rommel. Die 
burgerregteorganisasie voer aan dat die 
verval van hierdie terreine deel is van ’n 
breër patroon van swak bestuur in die 
munisipaliteit. Alta Pretorius, AfriForum 
se distrikskoördineerder vir Mooirivier, 
sê die situasie het die afgelope ses jaar 
drasties versleg. “Munisipale verval is 
aan die orde van die dag. Die 
vullisterreine, waterwerke en substasies 
is duidelike bewyse van ’n munisipaliteit 
wat sy pligte versuim. Dit is noodsaaklik 
dat die munisipaliteit onder administrasie 
geplaas word.” AfriForum wag tans op 
’n uitspraak in ’n hofaansoek wat in 
Desember 2024 by die Bloemfonteinse 
Hooggeregshof ingedien is. Die 
organisasie het versoek dat die 
provinsiale regering ingevolge Artikel 
139 van die Grondwet ingryp om die 
munisipaliteit se wanbestuur reg te stel. 
Daarbenewens eis AfriForum spesifieke 
ingryping by die munisipaliteit se 
waterwerke om die bevoegdheid van 

uiters swak, met ernstige gesondheids- 
en omgewingsrisiko’s. Volgens 
AfriForum het beide vullisterreine nie 
wettige lisensies nie en is dit nie 
behoorlik omhein nie. Daarbenewens 
besoedel afval die nabygeleë 
waterbronne en diere beweeg en wei 

personeel te verseker. Intussen het 
AfriForum ’n formele skrywe aan die 
munisipaliteit gerig oor die kritieke 
toestand van die vullisterreine. Die 
organisasie eis dat dringende maatreëls 
getref word om die gesondheids- en 
veiligheidsgevare aan te spreek. Indien 
daar nie teen einde Mei betekenisvolle 
verbeterings aangebring word nie, behou 
AfriForum die reg om self in te gryp en 
alle koste van die munisipaliteit te 
verhaal. Hoewel die pad by die 
vullisterrein verlede jaar deur Raubex 
geskraap en netjies gemaak is, dui 
inwoners aan dat die grootste probleem, 
mense is wat onwettig daar woon en 
vullis herhaaldelik uit voertuie verwyder 
reeds by die ingang na die terrein. Dit 
dra verder by tot die wanorde en 
onhigiëniese toestande. AfriForum se 
volledige vullisterreinouditverslag, wat 
’n omvattende oorsig oor die toestand 
van vullisterreine landwyd bied, sal later 
vanjaar gepubliseer word.

Vullisterrein steeds in haglike toestand

Nuus uit Ringerstraat Jeugsorgsentrum:Nuus uit Ringerstraat Jeugsorgsentrum:

In April 2022 het KZN deurgeloop 
onder vloede. Ons was 'n week 
na afloop van die vreeslike 

reën op pad na die Suidkus. Groot 
vraghouers het langs die snelweg gelê, 
uit die pad geskuif. Hierdie houers is 
vanaf die aangrensende besigheid wat 
die vraghouers stoor deur die water 
meegesleur, tot op die snelweg. 

Vir my was dit ondenkbaar dat water 
soveel krag kan hê. 

Lank gelede, aan die einde van die 
1980’s was daar lang en deurdringende 
reën in die noordwes Vrystaat. In 
Bothaville het dit dae lank gereën, en net 
soveel op naburige dorpe. Dit klink my 
dat daar ongeveer 200 mm in 48 uur 
gemeet is. En dit was net vir twee dae.

Die Valsrivier, wat deur Kroonstad loop 
en uiteindelik sy opwagting in Bothaville 
maak, was in vloed. Die vorige vloed 
was in 1974. Maar blykbaar was 1988 se 
vloed net so erg. 

Die hele vloed het oor 'n naweek 
geduur. (Hoe dan nou anders?) Ons sou 
die Maandag Skeinattoets of eksamen 
geskryf het. Saterdagmiddag gons dit die 
hele dorp vol: die Valsrivier is besig om 
sy walle te oorstroom, en ons moet gaan 
help. Boere kon nie meer die dorp vanaf 
Alanridge se kant af inkom nie omdat die 
brug ook onder water was. 

Soos een man het ons rivier se kant toe 
gery. Mense het met hulle kano’s en 
roeibote op die rolbalbaan geroei. 

Verder, na die huise se kant toe, was 
daar verskeie vragmotors en bakkies wat 
die inwoners kom help trek het. 
Waarnatoe die trek moes gaan, is sommer 
so op straat bespreek. 

Al die skoolkinders in die dorp het 
gehelp. Sommige al kniediep in die 
water. 

En die water het bly kom. Hoër en 
hoër.

Ons het gesien hoe een tannie se huis 
se mure ingeval het. Dit was 'n ou huis, 
ek dink dit was 'n gebou van modder en 
klip, wat al toeka se jare daar gestaan het. 
Uiteindelik was daar net 'n murasie oor. 

In daardie dae is daar mos nog berigte 
uitgesaai wanneer daar na iemand gesoek 
word. Dit sou as volg klink:

“Daar word gesoek na mnr en mev Johan 
Pieterse op reis tussen Makwassie en 
Leeudoringstad in 'n rooi Datsunbakkie. 
Hulle moet dadelik hulle dogter skakel. 
Die oproep staan in verband met hulle 
seun, Dawid.”

Ek dink julle sal bogenoemde onthou. 
Ons het 'n soortgelyke donkerhumor 

grappie gehad: “Daar word gesoek na mnr 
en mev Johan Pieterse op reis tussen 
Kroonstad en Bothaville in 'n rooi teëldak 
huis.”

Dit was seker nie die regte tyd vir 
grappies nie, maar daar was baie. 

Hoe ken jy 'n Bothaviller uit? Hy is die 
een met opdrifsels om sy lyf. 

Tannie Traut het 'n klomp weke voor die 
vloed 'n nuwe vrieskas aangekoop. Die 
afleweraar moes 'n paar deure se skarniere 
verwyder om die vrieskas tot in die spens 
te kry. Toe die vloed verby is, staan die 
vrieskas netjies in die badkamer. Ek weet 
glad nie wat die uiteinde van die vrieskas 
was nie.

Ek het gesien hoe water 'n teerpad kan 
oprol. Sommer saam met die ligpale. Ek 
sou nie kon dink dat dit moontlik was, 
tensy ek dit met my eie oë gesien het nie.

Die Elgo hotel, in daardie dae 'n 
spogplek, het 'n klein saal in die kelder 
gehad. Die hotel is in die eerste blok vanaf 
die rivier geleë. Tussen die hotel en die 
rivier was die rolbalbane. Die water het 
oor die rolbalbaan gestroom tot binne-in 
die hotel. Die keldersaal was vir jare 
daarna nog klam en mufferig van die 
water. 

Nouse dae sien ek dat mense hulle huis 
op die oewer van 'n rivier of stroompie of 
dam bou. Ek kry koue rillings as ek aan 
‘88 se vloed dink. As die watervlak styg, 
moet jy trek. Dit gaan nie help dat jy daar 
bly en kyk tot waar die watervlak gaan 
styg nie. Vat maar jou klere en gewere en 
soek droë grond. 

Ek weet dat 'n huis wat daar gebou is, 'n 
pragtige uitsig het. En die gekabbel van 

In die vorige uitgawes van die 
Heilbron Herald was daar gefokus 
op die fases van hoe liefde 

ontwikkel, watter liefdestale is daar en 
hoe om jou eie liefdestaal te identifiseer.  
Daar word hierdie week op die laaste 
deel gefokus van die liefdesreeks, en dit 
is hoe om jou geliefde se liefdestaal te 
ontdek.

Soos julle die berigte gelees het, is 
julle bewus van die vyf liefdestale wat 
daar is: opbouende woorde, geskenke, 
diensbaarheid, fisieke aanraking & 
kwaliteit-tyd. Noudat jy jou eie 
liefdestaal ken, is dit makliker om 
iemand anders se liefdestaal te bepaal.  
Om jou eie liefdestaal te ondek help 
jou verstaan waarom sekere mense jou 
meer geliefd en gewaardeer laat voel as 
ander. Liefde kom van twee kante af.  
Daar is vervulling nie net in die 
ontvang van liefde nie, maar ook in die 
gee daarvan.

1. Let op na hulle uitdrukkings, 
klagtes en versoeke.

Wees op die uitkyk van hoe jou 
geliefde teenoor jou en ander om hom 
of haar optree. As jy sien jou geliefde 
sal dinge vir ander doen, dan kan 
diensbaarheid begin oorweeg word. As 
jou geliefde gereeld aan jou raak, hetsy 
'n omhelsing of 'n spontane hand op die 
been, kan fisieke aanraking oorweeg 
word. As jou geliefde gereeld vir jou 

Week 4:
vertel van hul liefde en hoe baie hulle 
jou waardeer, kan opbouende woorde 
dalk net die geval wees. Mense druk 
hulle primêre liefdestaal uit en is 
gemaklik daarmee.  

Dit sal ook die moeite werd wees om 
te luister na hul klagtes. Soos in die 
vorige weke, het ons gesien dat klagtes 
die direkte teenoorgestelde is van jou 
liefdestaal. As jou geliefde sy kommer 
uitspreek omdat julle te min tyd saam 
spandeer of kla dat die skottelgoed nie 
gewas is nie, kan dit duidelik sinspeel op 
wat hulle behoefte is. Hulle wil 
kwaliteit-tyd saam jou spandeer of hul 
wil graag hê jy moet iets vir hul doen 
want diensbaarheid is hul liefdestaal. 'n 
Ander voorbeeld kan wees dat jou 
geliefde vra hoekom daar nie 'n geskenk 
gekoop is vir sy of haar verjaarsdag nie 
en jy antwoord dat jy die geliefde 
uitgevat het vir ete, kan die slotsom 
gemaak word dat jou geliefde hul 
behoefte van geskenke liefdestaal deel 
met jou.

Nog 'n manier om jou geliefde se 
liefdestaal te bepaal is om te luister na 
hul versoeke. Jou geliefde wil al vir die 
hoeveelste keer hoor dat hulle goed lyk, 
wys net dat hulle graag meer na die 
opbouende woorde liefdestaal beweeg.  

2. Vra vrae.
Daar is egter 'n bykomende manier om 

iemand se primêre liefdestaal te ontdek 
en dit is om vra te vrae. As jy wil weet 

wat in jou geliefde se hart aangaan, vra 
hom of haar. Die vrae moet met oorleg 
gekies word en moet 'n uitdrukking van 
jou regte begeerte na inligting wees. Dit 
kan wees dat jou geliefde vir jou sal vra 
of julle eerder sy of haar verjaarsdag kan 
saam spandeer as om 'n geskenk te kry.  
Dit kan wees dat die liefdestaal meer 
neig na kwaliteit-tyd as na geskenke. Jy 
kan jou geliefde vra of dit rerig is wat 
hulle soek en dan op hierdie feit 
eksploreer. Kommunikasie is een van 
die liefde se boustene en moenie vergeet 
om dit te gebruik nie.

3. Eksprimentering.
As jy sukkel om jou geliefde se 

liefdestaal te bepaal, kan 
eksprimentering dalk net die uitweg 
wees. Baie mense is nie oop vir 
sielkundige benaderings nie en voel dat 
hulle soos boeke gelees word. Die beste 
sal dan wees om met daardie persoon te 
gesels oor een van die liefdestale en te 
kyk hoe die reaksie is. Dit kan wees dat 
jy vir 'n week besluit om net opbouende 
woorde te gebruik en te kyk hoe jou 
geliefde die week optree. Die volgende 
week kan jy op geskenke fokus en jou 
geliefde klein tasbare blyke van 
waardering gee. Dit kan iets wees soos 
'n geskenkbewys of 'n foto van julle 
saam. Gedurende die volgende week kan 
jy probeer om ten minste een 
betekenisvolle gesprek met jou geliefde 
aan te knoop om sodoende die kwaliteit-

tyd liefdestaal te praat. Gedurende die 
week wat jy die persoon se primêre 
liefdestaal praat, sal jy 'n verandering 
sien in die persoon se houding. Hul oë 
sal verhelder, hulle sal meer waarderend 
voorkom en hulle sal jou bedank vir dit 
wat jy gedoen het.  

Dit verg tyd, moeite en dinkwerk om 
iemand anders se primêre liefdestaal te 
ontdek. Maar as jy jou liefde en 
waardeering op 'n effektiewe manier wil 
kommunikeer, is dit 'n lonende 
belegging. Om iemand anders se 
primêre liefdestaal te leer praat is om op 
'n emosionele vlak te kommunikeer dat 
jy vir hulle omgee.

Die reis na die ontwikkeling van liefde 
en wat liefde rerig beteken is met die 
week se uitgawe van die Heilbron 
Herald voltooi. Hou gerus die Heilbron 
Herald weekliks dop vir nuus uit 
Ringerstraat Jeugsorgsentrum.

(Verwerk uit: Vyf tale van die liefde 
deur Gary Chapman)

Die Gedenkdiens van Neels van Wyk, sal 
plaasvind Donderdag, 20 Maart 2025 om 
11:00 vanuit die NG Kerk Suid, Heilbron.

Neels word 
te ruste gelê

FOTOSTATA

Elsstraat 44
Heilbron
Tel: 058 852 3033
E-Pos: 
heraldwinkel@heilbron.co.za

FOTOSTATE
Swart / Black 

Volkleur / Colour

1 - 50 Bladsye  @ R1-50
51+  @      80c

1 - 10 Bladsye  @ R5-00
10+  @ R4-00

1 - 10 Bladsye  @ R10-00 
10+  @ R8-00

1 - 50 Bladsye  @ R3-00
51+  @ R1-50

water is strelend en rustig. Die eienaars 
reken dat hulle die afgelope 5 of 10 of 50 
jaar se vloedstudies gedoen het en dat 
hulle hoog bo die vloedlyn geleë is. 

Ander mense bou maar net hulle huise 
naby aan die water omdat dit is waar hulle 
'n oop plek kan kry waar hulle kan bly. 
Hulle timmer 'n huisie daar met die 
materiaal wat hulle kan bekostig. En 
wanneer die water kom, verloor hulle dalk 
alles. 

Dit geld vir die ghrênd huise ook. 
Dit help ook nie dat jy, nadat jy 

gewaarsku was teen vloede, jou hande in 
onkunde in die lug gooi en aalmoese vra 
omdat jy nie kon dink nie. Jammer, ek 
klink effens ongevoelig. Ons 
mensekinders moet vir onsself begin dink. 
Al is dit hoe moeilik. 

Ek wens vandag dat almal die krag en 
die mag van water kan besef en twee keer 
sal dink wanneer hulle naby water bou. Jy 
kan nie man-alleen daarteen veg nie. Ek 
wens dat jy vir jouself sal kan dink. 

Vra maar diegene wat in ’88 in 
Bothaville of Kroonstad gewoon het. Vra 
maar diegene wat in 2022 in KZN se 
vloede betrokke was. Mense wat 
eerstehand die verwoesting van 'n massa 
water ervaar het.

Dis man teen muis. Dawid teen Goliat.
Ek het al die verwoesting gesien. Jy ook 

dalk. 
Hierdie skrywe sal onvolledig wees 

indien ek nie weer na ons Skeinattoets 
verwys nie. Ek is bly om te kan rapporteer 
dat ons toe nie die Maandag nà die vloed 
ons Skeinattoets geskryf het nie.

Ek was nie die enigste een wat bly was 
daaroor nie.

Troukoors
Eben en Mienké 

Claassen,  albei 
Heilbronners is op         

8 Maart 2025 vanuit die NG-Suid 
kerk getroud.

Ds. Paulus Burger van 
Pretoria-Oos gemeente het die 
huweliksbevestiging gedoen. Na 
die diens is daar 'n bruilofsfees 
op die plaas Schoongezicht 
gehou. 

Mienké is die dogter van Jeff 
en Nonna Roos van Heilbron.  
Eben is die seun van Johnny en 
Hannalie Claassen van Heilbron.

Die egpaar vestig hulle in 
Heilbron.

Mens staan verstom 
wanneer jy begin dink 
oor gifstowwe waarmee 

ons daagliks te doen kry. Gifstowwe 
soos skoonmaakmiddels - soos bv 
dié waarmee jy jou stoof skoonmaak, 
blikkies aerosol insekweerders wat jy 
per abuis inasem en nog talle meer. Dan 
dink ons nog nie eens aan die giftige 
plante in ons tuine nie. Plante soos 
selonsroos, seringbessies, olifantoor, 
delicious monster, varkoor, en nog meer. 
Dan is daar nog die dinge waarvoor ons 
óf sensitief of allergies is. Dinge soos 

Almal gesels entoesiasties saam en Magdaleen van Rensburg wil 'n bydrae maak.

Huppel Trippel praat oor 
gifstowwe rondom ons

skulpvis, laktose, gluten, kunsmatige 
versoeters...noem maar op. Gelukkig 
is daar die ligkant ook. Ons is mos 
planmakers wat innoverende planne 
kan maak om hierdie dinge te systap of 
heeltemal te vermy. Uiteindelik het die 
gesprek 'n hele paar aha's uitgelok. Dis 
die lekker van by mekaar kers opsteek. 
Op 25 Maart word ons program 
genoem: Ken jou kunstenaar. Dan 
word daar 'n paar leidrade gegee; 
en moet die lede uitwerk oor watter 
kunstenaar daar gepraat word. Kom 
kuier gerus saam en toets jou kennis.

Atlete blink uit - Op pad SA'S toe!
Hoërskool Heilbron is 

baie trots op drie van hul 
uitblinkende atlete wat 

hierdie jaar die geleentheid het om 

aan die Suid-Afrikaanse Skole-
atletiekkampioenskappe (SA'S) deel te 
neem. Siphilele Dhlamini, Jurie Jonker 
en Elné du Plooy het hul plekke in die 

Vrystaatspan verwerf na uitmuntende 
vertonings op die veld.

Siphilele Dhlamini is gekies om die 
Hoërskool in die Vrystaat-atletiekspan te 

verteenwoordig vir O/19-hoogspring, 
terwyl Jurie Jonker en Elné du Plooy 
opgeneem is in die Vrystaat-atletiekspan 
vir die O/13-diskus.

Rioolstortings bly 'n krisis - DA
“Heilbron benodig lank reeds 'n 

effektiewe platform waarop inwoners 
en raadslede probleme met munisipale 
dienste kan aanmeld.”  Só sê 
DA-raadslid Robert Ferendale. “Op die 
oomblik het ons dit nie, en dit benadeel 
die dorp en frustreer inwoners.”

Hy kla die huidige stelsel “werk 

uiters swak”.  Hy sê hy meld byna 
daagliks probleme met byvoorbeeld 
verstopte rioolpyplyne aan. Sulke 
probleme bring dikwels mee dat rou 
riool by inspeksiegate uitsypel, of selfs 
sterk uitstroom, en dan straataf vloei, en 
soms in tuine en erwe eindig, as 'n 
onwelriekende gevaar. “Dis 'n gemors, 
want soms gebeur daar weke lank niks 
nie, en die rioolstorting is onooglik en 'n 

gevaar vir gesondheid.” 
Ferendale sê daar is tans lekkende 

rioolinspeksiegate op verskeie plekke 
in die dorp, en die verstoppings neem 
“soms weke” alvorens dit aangespreek 
word. Intussen besoedel dit die 
omgewing, wat lei tot gevaar vir mens 
en dier. Hy meen elke verstopte 
rioolpunt moet as krisis hanteer en 
onmiddellik aangespreek word. 

Hy vra vir teikentye vir Ngwathe in 
'n meer kragdadige poging om  
rioolprobleme te takel en op te los so 
gou iemand dit aanmeld. “Hoekom kan 
dit nie aandag kry byvoorbeeld binne 
die eersvolgende werksdag na 
aanmelding nie?” vra hy.

“Dis nie wat nou gebeur nie.”  Een 

rede daarvoor is dat daar nie 'n 
effektiewe platform is vir die aanmeld 
van probleme nie.

“Ek en my DA-kollega Raadslid 
Joseph Mbele (ook van Heilbron) sal 
aanhou veg hiervoor.”

In DA-beheerde munisipaliteite 
ontvang verstopte rioolpype, en ook 
ander klagtes, onmiddellike aandag 
sodra dit aangemeld is. “Dit kan en moét 
hier ook gebeur.” 

Intussen duur die probleem met afval 
wat nie verwyder word nie voort, in 
sommige areas in Heilbron nou byna 'n 
maand al. “Daar is blykbaar meganiese 
probleme met die vullistrok,” sê 
Ferendale. “Ons druk vir 'n spoedige 
oplossing.”

Dries Cilliers van OJ's 
Meat het onlangs 'n 
gelukkige trekking 

gehou, waar Esther Puduma 
as die wenner aangewys is. 
Die trekking was eenvoudig, 
enigiemand wat 'n item of 
vleisproduk by OJ's gekoop 
het, is outomaties in die 
trekking ingesluit vir 'n 
R500-geskenkbewys by OJ's.

Op die foto van links na regs. 
Johan Modibedi (Blokman), Esther 
Puduma (Wenner) en Alma van den 
Berg (Bestuurder).

Esther gelukkige wenner

KENNISGEWINGS

Menings en opinies wat uitgespreek word in Menings en opinies wat uitgespreek word in 
briewe en rubrieke, is dié van die individue briewe en rubrieke, is dié van die individue 
en weerspieël nie noodwendig die siening en weerspieël nie noodwendig die siening 

van die redaksie nie.van die redaksie nie.

Koerant sirkuleer in Heilbron, Petrus Steyn, Frankfort , 
Reitz en asook digitaal versprei op Heilbron 

se Facebook-blad en webwerf.

HEILBRON • EDENVILLE 
• FRANKFORT

Kontak hom gerus vir enige Lewendehawe 
bemarking, Uit-die- hand-transaksies of veiling 

navrae!

BIBLIOTEEK OOPBIBLIOTEEK OOP
Piercestraat 66 • Heilbron

Heilbron Biblioteek is VYF DAE 
per week oop vir die publiek en die tye is as volg:

Maandae tot Vrydae - 09:00 - 13:00 
(Volwassenes) en 14:00 - 17:00 (Kinders)

Biblioteek is gesluit op Saterdae, Sondae & 
openbare vakansiedae.

HEILBRON ROLBAL-
KLUBHUIS

Geskik vir ongeveer 70 mense. 
Ingesluit volledige eetgerei, stoof en 

2 oonde,  gelisensieerde 
kroeg beskikbaar.

Sonja Muller
081 849 1877                                                             SELF-INKING 

DATER STAMPS

ELSSTRAAT 44  |  HEILBRON
TEL: 058 852 3033

SELF-INKING 
STAMPS

SMALLS

BAAL / 
SNY & 

BAAL ...
Vir sny-, hark- 
en baalwerk.

Kontak Evert 
Kleynhans

072 018 3685 
Heilbron

BAAL / SNY & BAAL
Vir die maak van voer, vanaf 

sny tot baal of slegs baal. 1.2m bale 
(tou/net). Velde of wenakkers. 

Petrus Steyn, Frankfort, 
Heilbron en Lindley.
KONTAK JACO MEIRING 

082 851 6158 OF 
PIET MEIRING 082 571 4191
peerlandhandel@gmail.com

DIENSTE

TE HUUR

ENKEL WOONSTEL TE 
HUUR

Raubenheimerstraat 127 
Heilbron

Gratis water. Prepaid krag.
Afdak vir parkering.

Prys R3 000 per maand.

Skakel 082 870 0454

KENNISGEWING AAN 
KREDITEURE
In die boedel van wyle PHILLIPPUS PETRUS VAN 
DER MERWE
Identiteitsnommer: 490622 5099 08 8
Getroud buite gemeenskap van goedere
Van: Cilliersstraat 26, Heilbron
Wie oorlede is op: 22 Desember 2024
in lewe ‘n prokureur
BOEDELNOMMER: 000321/2025
Alle persone wat vorderinge teen bogemelde boedel het, 
word aangesê om bedoelde vorderinge binne 30 (Dertig) 
dae vanaf datum van publikasie hiervan by 
ondergetekende in te dien.
PHILLIP VAN DER MERWE & VENNOTE ING.
ELSSTRAAT 47, 
POSBUS 58, HEILBRON, 9650
VERW: PPvdM/ne
TE: 058 852 2041
E-POS: merlaw@phillaw.co.za

KENNISGEWING VAN TER 
INSAELEGGING
In die gesamentlike boedel van ISAK THOMAS 
HEYMANS, Identiteitsnommer 491215 5063 086, 
wie getroud was binne gemeenskap van goedere met 
MARGARET MOIRA HEYMANS,
Identiteitsnommer 480726 0040 088, in lewe ‘n 
pensioenaris van Kerkstraat 22, Lindley 9630.
BOEDELOMMER: 002818/24
Hiermee word kennis gegee dat die Eerste en Finale 
Likwidasie- en Distribusierekening in bogemelde boedel 
by die kantoor van die Meester van die Hooggeregshof 
in Bloemfontein en by die kantoor van die Landdros 
te Reitz vir ‘n tydperk van 21 dae vanaf datum van 
publikasie hiervan ter insae sal lê.
MARISSA ERASMUS
ENSLINS RIEMLAND INC
33 SAREL CILLIERSSTRAAT, REITZ, 9810
POSBUS 400, REITZ, 9810
VERW: HEYM1/0001

Form J193
NOTICE TO CREDITORS IN 
DECEASED ESTATES
All persons having claims against the under-mentioned 
estate must lodge it with the Executor concerned within 
30 days (or as indicated) from date of publication 
hereof.
Language: English
Province: Free State
Estate Number: 001131/2024
Surname: Sefatsa
First Names: Tsilo Abram
Date of Birth: 1949-02-18
ID Number: 490218 5561 084
Last Address: 921 Mkhize Street
Phiritona, Heilbron, Free State
Date of Death: 2023-12-12
Master’s Office: Bloemfontein, Free State Province
Name of Executor or Authorised Agent: 
Noxolo Patience Silevu
Address of Executor or Authorised Agent: 
567 President Reitz Avenue
Unit 1, Canterbury Park,
Westdene, Bloemfontein, 9301
Period allowed for lodgement of claims, 
if other than 30 days: 21 Days
Advertiser Name: Noxolo Patience Silevu
Advertiser Address: 5 Duiker Avenue, Woodlands Hills 
Wild Life Estate, Bloemfontein, 9301
Advertiser E-Mail: noxolom@maduba-attorneys.co.za
Date Submitted: 2025-03-06
Tel: 051 430 7961
Publication in the 
Government Gazette on: 2025-03-14

Jaarbeplanner

2025
MAART

•  19 Mrt. - Huis- & Tuinbouklub

APRIL
•  16 Apr. - Huis- & Tuinbouklub

MEI
•  13 tot 16 Mei  - Nampo Bothaville

•  21 Mei - Huis- & Tuinbouklub

AUGUSTUS
• 20 Aug. - Huis- & Tuinbouklub

SEPTEMBER
• 17 Sept. - Huis- & Tuinbouklub

OKTOBER
• 15 Okt. - Huis- & Tuinbouklub

NOVEMBER
• 19 Nov. - Huis- & Tuinbouklub

VAKATURE

Algemene 
Handyman

Huis Bron-van-Heil beskik tans 'n 
pos vir 'n Algemene "Handyman".

Salaris R6 000 per maand 
(Onderhandelbaar).

Stuur CV na:
huisbron@jenny.co.za

Sluitingsdatum: 24 Maart 2025.



14 Maart 20256

BESIGHEIDSURE 
MAANDAE - VRYDAE:

 08:00 -16:30 
SATERDAE: 

09:00 -12:00

Elsstraat 42, HEILBRON 
 Tel: 058 853 0006

Vir enige nuus en advertensies 
vir die Heilbron Herald.

Kontak gerus vir Hendie by 071 175 9807 
of heraldnuus@heilbron.co.za

SportSport

RIEMLAND JAGTERSVERENIGING
2025 JAARPROGRAM

Vir meer navrae skakel:
Hennie Fourie (Voorsitter): 082 775 1922

15 Februarie, 10:00  .22, Jaggeweer & Handwapen sportskiet
8 Maart,  09:00  Skietoefening
15 Maart,  10:00  .22, Jaggeweer & Handwapen sportskiet
12 April,  09:00  Riemland Ope Prysskiet/Spanskiet
17 Mei,  09:00  Chasa Kwalifisering/verbetering
31 Mei,  10:00  .22, Jaggeweer & Handwapen sportskiet
5 Julie,  09:00  langafstandskiet
16 Augustus,  10:00  .22, Jaggeweer & Handwapen sportskiet
13 September, 09:00  Jeugskietdag
4 Oktober,  09:00  Groepering skiet/ trofee meet
7 November,  18:30  Jaarvergadering: Riemland Tak

RIEMLAND JAGTERSVERENIGING
2025 JAARPROGRAM

Vir meer navrae skakel:

16 Augustus,  10:00  .22, Jaggeweer & Handwapen sportskiet
13 September, 09:00  Jeugskietdag
4 Oktober,  09:00  Groepering skiet/ trofee meet
7 November,  18:30  Jaarvergadering: Riemland Tak

Elsstraat 44, Heilbron  | Tel: 058 852 3033
E-Pos: heraldwinkel@heilbron.co.za 

WINKELURE
Maandae - Donderdae: 07:30 - 17:00
Vrydae: 07:30 - 16:30
Saterdae: 08:30  - 13:00


